
ЧӐВАШ РЕСПУБЛИКИН
САККУНӖ

ЧӐВАШ РЕСПУБЛИКИН 
ТЕРРИТОРИЙӖНЧЕ УЙРӐМ КАТЕГОРИРИ 
ГРАЖДАНСЕНЕ ҪӖР ЛАПТӐКӖСЕНЕ ХАРПӐРЛӐХА
ТӲЛЕВСӖР УЙӐРСА ПАРАССИ ҪИНЧЕН

Чӑваш Республикин Патшалӑх Канашӗ
2023 ҫулхи чӳк уйӑхӗн 21-мӗшӗнче
йышӑннӑ

1 статья. Ҫак Саккун йӗркелекен ыйтусем
Ҫак Саккун Раҫҫей Федерацийӗн Ҫӗр кодексӗн 395 статйин 7-мӗш ҫум пункчӗпе тата 3919 статйин 2-мӗш пункчӗпе килӗшӳллӗн Чӑваш Республикин территорийӗнче Чӑваш Республикин патшалӑх харпӑрлӑхӗнче е муниципалитет харпӑрлӑхӗнче шутланакан ҫӗр лаптӑкӗсене (малалла ҫавӑн пекех – ҫӗр лаптӑкӗсем) Раҫҫей Федерацийӗн уйрӑм категорири гражданӗсене харпӑрлӑха тӳлевсӗр уйӑрса памалли тӗслӗхсене тата йӗркене, ҫавнашкал граждансене ҫӗр лаптӑкӗсене харпӑрлӑха тӳлевсӗр илме право пур ҫынсем пек учета тӑратмалли йӗркене, граждансене ҫав учетран кӑлармалли йӗркене, ҫавӑн пек уйӑрса парас ӗҫе тума хирӗҫ пулмалли сӑлтавсене, ҫав граждансене уйӑрса памалли ҫӗр лаптӑкӗсен чи пӗчӗк тата чи пысӑк виҫисене палӑртать.

2 статья. Ҫак Саккунра усӑ куракан тӗп ӑнлавсем
Ҫак Саккунра усӑ куракан ӑнлавсемпе Раҫҫей Федерацийӗн саккунӗсемпе палӑртнӑ пӗлтерӗшсемпе усӑ кураҫҫӗ.
"Доброволецсен йӗркеленӗвӗ" ӑнлавпа ҫак Саккунра Федерацин "Оборона ҫинчен" 1996 ҫулхи ҫу уйӑхӗн 31-мӗшӗнчи 61-ФЗ №-лӗ саккунӗпе палӑртнӑ пӗлтерӗшпе усӑ кураҫҫӗ. 
3 статья.	Уйрӑм категорири граждансене ҫӗр лаптӑкӗсене харпӑрлӑха тӳлевсӗр уйӑрса памалли тӗслӗхсем
1. Ҫак Саккунпа килӗшӳллӗн ҫӗр лаптӑкӗсене ҫак категорири граждансене харпӑрлӑха тӳлевсӗр уйӑрса параҫҫӗ:
ҫар ҫыннисене, Раҫҫей Федерацийӗн Хӗҫ-пӑшаллӑ Вӑйӗсем умӗнче тӑракан задачӑсене пурнӑҫлама пулӑшакан доброволецсен йӗркеленӗвӗн йышне кӗресси ҫинчен калакан контракт тyнӑ ҫынсене тата Раҫҫей Федерацийӗн наци гвардийӗн ҫарӗсенче службӑра тӑракан (службӑра тӑнӑ) тата полицин ятарлӑ званийӗллӗ, ятарлӑ ҫар операцине хутшӑннӑ вӑхӑтра тунӑ тава тивӗҫлӗ ӗҫсемшӗн Раҫҫей Федерацийӗн Геройӗ ятне тивӗҫнӗ е Раҫҫей Федерацийӗн орденӗсемпе наградӑланӑ тата ҫар ҫапӑҫӑвӗсен ветеранӗсем шутланакан ҫынсене (малалла – ятарлӑ ҫар операцийӗн участникӗ);
ҫар ҫыннисен ҫемйисен членӗсене тата ятарлӑ ҫар операцине хутшӑннӑ вӑхӑтра сусӑрланнине (аманнине, суранланнине, контузи пулнине) е чирленине пула пуҫне хунӑ (вилнӗ) ҫак пайӑн иккӗмӗш абзацӗнче кӑтартнӑ ҫынсен ҫемйисен членӗсене (малалла – ятарлӑ ҫар операцине хутшӑнса пуҫне хунӑ (вилнӗ) ҫыннӑн ҫемйин членӗ (членӗсем).
2. Ятарлӑ ҫар операцине хутшӑнса пуҫне хунӑ (вилнӗ) ҫыннӑн ҫемйин членӗсен шутне ҫак Саккунпа килӗшӳллӗн ҫаксем кӗреҫҫӗ:
[bookmark: Par1]1) ятарлӑ ҫар операцине хутшӑннӑ вӑхӑтра сусӑрланнине (аманнине, суранланнине, контузи пулнине) е чирленине пула пуҫне хунӑ (вилнӗ) ятарлӑ ҫар операцийӗн участникӗпе мӑшӑрланура тӑнӑ, вырӑнти хӑй тытӑмлӑх органӗ ҫӗр лаптӑкне ӑна харпӑрлӑха тӳлевсӗр парасси ҫинчен йышӑну тунӑ кун тӗлне тепӗр хут мӑшӑрланман арӑмӗ (упӑшки);
[bookmark: Par2]2) ятарлӑ ҫар операцине хутшӑннӑ вӑхӑтра сусӑрланнине (аманнине, суранланнине, контузи пулнине) е чирленине пула пуҫне хунӑ (вилнӗ) ятарлӑ ҫар операцийӗн участникӗн ачисем (арҫын ачана (хӗр ачана) усрава илнӗ ачасене, опекӑна (попечительлӗхе) илнӗ ачасене кӗртсе), ятарлӑ ҫар операцийӗн участникне вӗсен тӗлӗшпе ашшӗ-амӑшӗн прависӗр хӑварнӑ е ашшӗ-амӑшӗн прависене чакарнӑ ачасемсӗр тата вӗсен тӗлӗшпе усрава илнине пӑрахӑҫланӑ ачасемсӗр пуҫне;
3) ятарлӑ ҫар операцине хутшӑннӑ вӑхӑтра сусӑрланнине (аманнине, суранланнине, контузи пулнине) е чирленине пула пуҫне хунӑ (вилнӗ) ятарлӑ ҫар операцийӗн участникӗн ашшӗ е амӑшӗ (ашшӗ-амӑшӗ) – ҫак пайӑн 1-мӗш тата 2-мӗш пункчӗсенче кӑтартнӑ ҫынсем пулман чухне.
3. Ҫак статьян 1-мӗш пайӗнче кӑтартнӑ граждансене (малалла ҫавӑн пекех – граждансем) ҫӗр лаптӑкӗсене харпӑр хӑй вӑйӗпе ҫурт лартма е харпӑр хушма хуҫалӑх тытма ҫуртсем, сооруженисем вырнаҫтарман тата виҫҫӗмӗш сӑпатсен прависем чӑрмав кӳмен ҫӗр лаптӑкӗсем пуррине шута илсе территорине планламалли документсемпе, ҫӗрпе усӑ курмалли тата ҫурт-йӗр лартмалли правилӑсемпе, территорине планламалли документсемпе, ҫӗр йӗркелӳ докуменчӗсемпе килӗшӳллӗн харпӑрлӑха пӗр хутчен Раҫҫей Федерацийӗн Ҫӗр кодексӗн 3919 статйин 1-мӗш пункчӗпе килӗшӳллӗн тӳлевсӗр уйӑрса параҫҫӗ.
4. Ҫак статьян 2-мӗш пайӗн 1-мӗш тата 2-мӗш пункчӗсенче кӑтартнӑ ятарлӑ ҫар операцине хутшӑнса пуҫне хунӑ (вилнӗ) ҫыннӑн ҫемйин мӗнпур членӗ валли ҫӗр лаптӑкне пӗрлехи пай харпӑрлӑхӗн правипе пӗр тан пайсемпе уйӑрса параҫҫӗ. Ятарлӑ ҫар операцине хутшӑнса пуҫне хунӑ (вилнӗ) ҫыннӑн ҫемйин членӗ шутланакан ашшӗ-амӑшне ҫӗр лаптӑкне ятарлӑ ҫар операцине хутшӑнса пуҫне хунӑ (вилнӗ) ҫыннӑн ҫемйин ҫак статьян 2-мӗш пайӗн 1-мӗш тата 2-мӗш пункчӗсенче кӑтартнӑ членӗ (членӗсем) пулман чухне пӗрлехи пай харпӑрлӑхӗн правипе пӗр тан пайсемпе уйӑрса параҫҫӗ.
5. Ятарлӑ ҫар операцийӗн участникӗн, ҫавӑн пекех ятарлӑ ҫар операцине хутшӑнса пуҫне хунӑ (вилнӗ) ҫыннӑн ҫемйин членӗн (членӗсен) ҫӗр лаптӑкне ҫакӑн пек условисене пӑхӑннӑ чухне харпӑрлӑха тӳлевсӗр илме право пур:
1) ятарлӑ ҫар операцийӗн участникӗ ятарлӑ ҫар операцине хутшӑннӑ юлашки кун тӗлне хӑй пурӑнакан вырӑнта регистрацине тӑнӑ пулсан, ҫавнашкал регистраци пулмасан вара – Чӑваш Республикинче пулакан вырӑнта, Чӑваш Республикинче пурӑнакан (пулакан) срока пӑхмасӑр;
2) ятарлӑ ҫар операцийӗн участникне, ятарлӑ ҫар операцине хутшӑнса пуҫне хунӑ (вилнӗ) ҫыннӑн ҫемйин членне (членӗсене) маларах Раҫҫей Федерацийӗн Ҫӗр кодексӗн 395 статйин 6-мӗш тата 7-мӗш ҫум пункчӗсенче кӑтартнӑ сӑлтавсемпе ҫӗр лаптӑкне харпӑрлӑха тӳлевсӗр уйӑрса паман пулсан;
3) ятарлӑ ҫар операцийӗн участникне, ятарлӑ ҫар операцине хутшӑнса пуҫне хунӑ (вилнӗ) ҫыннӑн членне (членӗсене) маларах Федерацин "Раҫҫей Федерацийӗн Ҫӗр кодексне тата Раҫҫей Федерацийӗн уйрӑм саккунӗсен акчӗсене улшӑнусем кӗртесси ҫинчен" 2014 ҫулхи ҫӗртме уйӑхӗн 23-мӗшӗнчи 171-ФЗ №-лӗ саккунӗ вӑя кӗриччен ҫӗр лаптӑкне харпӑрлӑха тӳлевсӗр уйӑрса паман пулсан;
4) ятарлӑ ҫар операцийӗн участникне, ятарлӑ ҫар операцине хутшӑнса пуҫне хунӑ (вилнӗ) ҫыннӑн ҫемйин членне (членӗсене) маларах Чӑваш Республикин "Чӑваш Республикинче нумай ачаллӑ ҫемьесене ҫӗр лаптӑкӗсем уйӑрса парасси ҫинчен" 2011 ҫулхи ака уйӑхӗн 1-мӗшӗнчи 10 №-лӗ саккунӗпе, Раҫҫей Федерацийӗн субъекчӗсен саккунӗсемпе килӗшӳллӗн ҫӗр лаптӑкне харпӑрлӑха тӳлевсӗр уйӑрса парас вырӑнне пӗр хутчен паракан укҫа-тенкӗ тӳлевне (сертификатне) паман пулсан.
6. Ҫак статьян 1-мӗш пайӗнче кӑтартнӑ граждансене харпӑр хӑй вӑйӗпе ҫурт лартма е тата харпӑр хушма хуҫалӑх тытма харпӑрлӑха тӳлевсӗр уйӑрса памалли ҫӗр лаптӑкӗсем йӗркелес ӗҫе чи малтан туса пыраҫҫӗ.

4 статья.	Граждансене ҫак Саккунпа килӗшӳллӗн харпӑрлӑха тӳлевсӗр уйӑрса паракан ҫӗр лаптӑкӗсен чи пӗчӗк тата чи пысӑк виҫисем
1. Чӑваш Республикин патшалӑх харпӑрлӑхӗнче е муниципалитет харпӑрлӑхӗнче шутланакан, граждансене харпӑрлӑха тӳлевсӗр уйӑрса паракан ҫӗр лаптӑкӗсен чи пӗчӗк виҫисене ҫакӑн пек палӑртаҫҫӗ: 
харпӑр хӑй вӑйӗпе ҫурт лартма – 0,05 гектар;
харпӑр хушма хуҫалӑх тытма – халӑх пурӑнакан вырӑн чиккисенчи ҫӗр лаптӑкӗ (кил-ҫурт ҫумӗнчи ҫӗр лаптӑкӗ) 0,10 гектар, халӑх пурӑнакан вырӑн чиккисен тулашӗнчи ҫӗр лаптӑкӗ (уйри ҫӗр лаптӑкӗ) 0,6 гектар.
2. Чӑваш Республикин патшалӑх харпӑрлӑхӗнче е муниципалитет харпӑрлӑхӗнче шутланакан, граждансене харпӑрлӑха тӳлевсӗр уйӑрса паракан ҫӗр лаптӑкӗсен чи пысӑк виҫисене ҫакӑн пек палӑртаҫҫӗ: 
харпӑр хӑй вӑйӗпе ҫурт лартма – 0,1 гектар; 
харпӑр хушма хуҫалӑх тытма – халӑх пурӑнакан вырӑн чиккисенчи ҫӗр лаптӑкӗ (кил-ҫурт ҫумӗнчи ҫӗр лаптӑкӗ) 0,15 гектар, халӑх пурӑнакан вырӑн чиккисен тулашӗнчи ҫӗр лаптӑкӗ (уйри ҫӗр лаптӑкӗ) 1,0 гектар.
3. Муниципаллӑ округсен муниципалитет харпӑрлӑхӗнче шутланакан, граждансене харпӑрлӑха тӳлевсӗр уйӑрса паракан ҫӗр лаптӑкӗсен чи пысӑк виҫисене ҫакӑн пек палӑртаҫҫӗ: 
харпӑр хӑй вӑйӗпе ҫурт лартма – 0,15 гектар; 
харпӑр хушма хуҫалӑх тытма – халӑх пурӑнакан вырӑн чиккисенчи ҫӗр лаптӑкӗ (кил-ҫурт ҫумӗнчи ҫӗр лаптӑкӗ) 0,15 гектар, халӑх пурӑнакан вырӑн чиккисен тулашӗнчи ҫӗр лаптӑкӗ (уйри ҫӗр лаптӑкӗ) 1,0 гектар. 
4. Граждансене уйӑрса паракан ҫӗр лаптӑкӗсен ҫак статьян 1–3-мӗш пайӗсемпе палӑртнӑ чи пӗчӗк тата чи пысӑк виҫисемпе ҫӗр лаптӑкӗсене патшалӑх харпӑрлӑхне уйӑрман ҫӗрсен шутӗнчен харпӑрлӑха тӳлевсӗр уйӑрса панӑ чухне Чӑваш Республикин тивӗҫлӗ муниципаллӑ пӗрлӗхӗн территорийӗнче ҫавнашкал ҫӗрсем вырнаҫса тӑракан вырӑна шута илсе усӑ кураҫҫӗ, енчен те Раҫҫей Федерацийӗн саккунӗсемпе урӑххине палӑртман пулсан.

5 статья.	Граждансене ҫак Саккунпа килӗшӳллӗн ҫӗр лаптӑкне харпӑрлӑха тӳлевсӗр илме право пур ҫынсем пек учета тӑратмалли йӗрке
1. Ҫак Саккунпа килӗшӳллӗн граждансене ҫӗр лаптӑкӗсене хӑйсем пурӑнакан (пулакан) вырӑнта вырӑнти хӑй тытӑмлӑх органӗ вӗсене ҫӗр лаптӑкне харпӑрлӑха тӳлевсӗр илме право пур ҫынсем пек учета тӑратнин даннӑйӗсене тӗпе хурса тӳлевсӗр уйӑрса параҫҫӗ.  
2. Гражданин ҫак Саккунпа килӗшӳллӗн ҫӗр лаптӑкне харпӑрлӑха тӳлевсӗр илме право пур ҫын пек учета тӑрас тӗллевпе хӑй пурӑнакан (пулакан) вырӑнти хӑй тытӑмлӑх органне Чӑваш Республикин "Чӑваш Республикин территорийӗнче уйрӑм категорири граждансене ҫӗр лаптӑкӗсене харпӑрлӑха тӳлевсӗр уйӑрса парасси ҫинчен" саккунӗпе килӗшӳллӗн ҫӗр лаптӑкне харпӑрлӑха тӳлевсӗр илме право пур ҫын пек учета тӑратма ыйтса заявлени (малалла ҫавӑн пекех – заявлени) ярса парать, унта вӑл ҫӗр лаптӑкӗпе усӑ курма палӑртса хунӑ тӗллеве, хӑй ҫак Саккунӑн 3 статйин 1-мӗш пайӗнче кӑтартнӑ категорири граждансен шутне кӗни ҫинчен пӗлтерекен сведенисене, ятарлӑ ҫар операцине хутшӑннӑ вӑхӑтра сусӑрланнине (аманнине, суранланнине, контузи пулнине) е чирленине пула пуҫне хунӑ (вилнӗ) ятарлӑ ҫар операцийӗн участникӗпе хӑйӗн хушшинчи тӑванлӑх ҫыхӑнӑвӗсем ҫинчен калакан сведенисене (ҫак Саккунӑн 3 статйин 1-мӗш пайӗн виҫҫӗмӗш абзацӗпе пӑхса хӑварнӑ тӗслӗхре), Чӑваш Республикин территорийӗнче хӑй пурӑнакан (пулакан) вырӑнта пушӑ ҫӗр лаптӑкӗ пулман чухне Чӑваш Республикин муниципаллӑ пӗрлӗхӗн территорийӗнче илме шутлакан ҫӗр лаптӑкӗ вырнаҫнӑ вырӑн ҫинчен пӗлтерекен сведенисене кӑтартать. 
Ҫак Саккунпа килӗшӳллӗн харпӑр хушма хуҫалӑх тытма ҫӗр лаптӑкӗ илме шутлакан гражданин заявленире ҫӗр лаптӑкӗ ӑҫта вырнаҫнине кӑтартать – халӑх пурӑнакан вырӑн чиккисенче (кил-ҫурт ҫумӗнчи ҫӗр лаптӑкӗ) 
е тата халӑх пурӑнакан вырӑн чиккисен тулашӗнче (уйри ҫӗр лаптӑкӗ).
Заявленипе пӗрле ҫак документсене тӑратмалла:
заявлени параканӑн ятне-шывне палӑртакан документ копине, ҫак Саккунӑн 3 статйин 1-мӗш пайӗн виҫҫӗмӗш абзацӗнче кӑтартнӑ тӗслӗхсенче вара унӑн ҫемйин кашни членӗн ятне-шывне палӑртакан документ копине;
мӑшӑрланни ҫинчен ют ҫӗршыв патшалӑхӗн компетентлӑ органӗсем панӑ свидетельствӑн копине тата унӑн нотариус ӗнентернӗ вырӑсла куҫарӑвне (ҫавнашкал факт пур пулсан) – ҫак Саккунӑн 3 статйин 1-мӗш пайӗн виҫҫӗмӗш абзацӗнче кӑтартнӑ граждансемшӗн; 
арҫын ача (хӗр ача) усрава илни ҫинчен граждансен тӑрӑмӗн акчӗсене ҫырса пыракан органсем е Раҫҫей Федерацийӗн консульство учрежденийӗсем панӑ свидетельствӑсен е арҫын ача (хӗр ача) усрава илни ҫинчен калакан вӑя кӗнӗ суд йышӑнӑвӗсен копийӗсене (ҫавнашкал факт пур пулсан) – ҫак Саккунӑн 3 статйин 1-мӗш пайӗн виҫҫӗмӗш абзацӗнче кӑтартнӑ граждансемшӗн; 
ачасем ҫурални ҫинчен ют ҫӗршыв патшалӑхӗн компетентлӑ органӗсем панӑ свидетельствӑсен копийӗсене тата вӗсен нотариус ӗнентернӗ вырӑсла куҫарӑвне (ҫавнашкал факт пур пулсан) – ҫак Саккунӑн 3 статйин 1-мӗш пайӗн виҫҫӗмӗш абзацӗнче кӑтартнӑ граждансемшӗн.
Документсен копийӗсене чӑн документпа танлаштарнӑ чухне вырӑнти хӑй тытӑмлӑх органӗ ҫирӗплетет е вӗсене Раҫҫей Федерацийӗн саккунӗсемпе палӑртнӑ йӗркепе ҫирӗплетме пултараҫҫӗ.
3. Заявлени панӑ кунах ӑна заявленисене шута илекен журналта регистрацилеҫҫӗ тата заявлени панӑ гражданина документсене йышӑнни ҫинчен, вӗсен переченьне тата вӗсене йышӑннӑ датӑна кӑтартса, расписка параҫҫӗ. 
Гражданин ячӗпе заявление тата ҫак статьян 2-мӗш пайӗн тӑваттӑмӗш– ҫиччӗмӗш абзацӗсенче пӑхса хӑварнӑ документсене Раҫҫей Федерацийӗн саккунӗсемпе килӗшӳллӗн ҫырса хатӗрленӗ шантару хучӗ пур пулсан полномочиллӗ ҫын пама пултарать. 
4. Вырӑнти хӑй тытӑмлӑх органӗсем заявление регистрациленӗ кунран пуҫласа икӗ ӗҫ кунӗ хушшинче ведомствӑсен хушшинче информаци тӗлӗшӗнчен ҫыхӑнса ӗҫлемелли йӗркепе ҫак документсене ыйтса илеҫҫӗ: 
мӑшӑрланнине патшалӑх регистрацийӗ туни ҫинчен Граждансен тӑрӑмӗн акчӗсен пӗрлехи патшалӑх реестрӗнчен илнӗ сведенисене (пур пулсан, кирлӗ пулсан); 
ятарлӑ ҫар операцийӗн участникӗ ҫуралнине, ятарлӑ ҫар операцийӗн участникӗн ҫак Саккунӑн 3 статйин 2-мӗш пайӗн 2-мӗш пунктӗнче кӑтартнӑ ачисем ҫуралнине патшалӑх регистрацийӗ туни ҫинчен Граждансен тӑрӑмӗн акчӗсен пӗрлехи патшалӑх реестрӗнчен илнӗ сведенисене (пур пулсан, кирлӗ пулсан); 
опекӑпа попечительлӗх органӗ ачана опекӑна (попечительлӗхе) илни ҫинчен тунӑ йышӑнури сведенисене, опекӑпа попечительлӗх органӗнчен граждансене ашшӗ-амӑшӗн прависӗр хӑварнӑ е ашшӗ-амӑшӗн прависене чакарнӑ, арҫын ачана (хӗр ачана) усрава илнине пӑрахӑҫланӑ фактсем ҫинчен калакан сведенисене (пур пулсан, кирлӗ пулсан);
ҫар ҫыннисене, Раҫҫей Федерацийӗн Хӗҫ-пӑшаллӑ Вӑйӗсем умӗнче тӑракан задачӑсене пурнӑҫлама пулӑшакан доброволецсен йӗркеленӗвӗн йышне кӗресси ҫинчен калакан контракт тyнӑ ҫынсене тата Раҫҫей Федерацийӗн наци гвардийӗн ҫарӗсенче службӑра тӑракан (службӑра тӑнӑ) тата полицин ятарлӑ званийӗллӗ, ятарлӑ ҫар операцине хутшӑннӑ вӑхӑтра тунӑ тава тивӗҫлӗ ӗҫсемшӗн Раҫҫей Федерацийӗн Геройӗ ятне тивӗҫнӗ е Раҫҫей Федерацийӗн орденӗсемпе наградӑланӑ тата ҫар ҫапӑҫӑвӗсен ветеранӗсем шутланакан ҫынсене учета тӑратакан органсенчен ятарлӑ ҫар операцийӗн участникӗ ҫинчен тата (е) ятарлӑ ҫар операцине хутшӑнса пуҫне хунӑ (вилнӗ) ҫыннӑн ҫемйин членӗсем ҫинчен калакан сведенисене;
гражданин Чӑваш Республикин муниципаллӑ пӗрлӗхӗн территорине куҫса килсен гражданин Чӑваш Республикин урӑх муниципаллӑ пӗрлӗхӗн территорийӗнче, Раҫҫей Федерацийӗн урӑх субъекчӗн территорийӗнче маларах пурӑннӑ (пулнӑ) вырӑнти ҫӗр лаптӑкне харпӑрлӑха тӳлевсӗр илес вырӑнне социаллӑ пулӑшӑвӑн урӑх мерине пӗр хутчен паракан укҫа-тенкӗ (сертификат) евӗр илме право пур граждансене учета тӑратакан органсенчен илекен сведенисене (кирлӗ пулсан);
гражданин Чӑваш Республикин муниципаллӑ пӗрлӗхӗн территорине куҫса килсен гражданин Чӑваш Республикин урӑх муниципаллӑ пӗрлӗхӗн территорийӗнче, Раҫҫей Федерацийӗн урӑх субъекчӗн территорийӗнче маларах пурӑннӑ (пулнӑ) вырӑнти ҫӗр лаптӑкне харпӑрлӑха тӳлевсӗр илме право пур граждансене учета тӑратакан органсенчен илекен сведенисене.
Ҫак пайӑн иккӗмӗш–ҫиччӗмӗш абзацӗсенче кӑтартнӑ сведенисемлӗ документсене гражданин хӑйӗн пуҫарӑвӗпе тӑратма пултарать.
5. Вырӑнти хӑй тытӑмлӑх органӗ заявление тата унпа пӗрле паракан документсене регистрациленӗ кунран пуҫласа ҫирӗм кун хушшинче ҫак йышӑнӑва тӑвать:
1) ятарлӑ ҫар операцийӗн участникне, ятарлӑ ҫар операцине хутшӑнса пуҫне хунӑ (вилнӗ) ҫыннӑн ҫемйин членне (членӗсене), енчен те вӗсем ҫак Саккунӑн 3 статйин 1-мӗш, 2-мӗш, 5-мӗш пайӗсемпе палӑртнӑ требованисене тивӗҫтереҫҫӗ пулсан, ҫӗр лаптӑкне харпӑрлӑха тӳлевсӗр илме право пур ҫын пек учета тӑратасси ҫинчен;
2) ятарлӑ ҫар операцийӗн участникне, ятарлӑ ҫар операцине хутшӑнса пуҫне хунӑ (вилнӗ) ҫыннӑн ҫемйин членне (членӗсене) ҫӗр лаптӑкне харпӑрлӑха тӳлевсӗр илме право пур ҫын пек учета тӑратма ҫак статьян 6-мӗш пайӗпе пӑхса хӑварнӑ сӑлтавсемпе хирӗҫ пулни ҫинчен.
Ҫак статьян 4-мӗш пайӗн иккӗмӗш–ҫиччӗмӗш абзацӗсенче кӑтартнӑ сведенисемлӗ документсене пама ыйтса ҫырнисене ярса панӑ чухне вырӑнти хӑй тытӑмлӑх органӗ ҫак статьян 2-мӗш пайӗнче кӑтартнӑ заявление пӑхса тухмалли срока вӑтӑр кунран ытла мар вӑхӑта тӑсма пултарать, заявлени ярса панӑ гражданина заявление пӑхса тухмалли срока тӑсасси ҫинчен йышӑну тунӑ кунран пуҫласа икӗ ӗҫ кунӗ хушшинче пӗлтерет.
6. Вырӑнти хӑй тытӑмлӑх органӗсем гражданина ҫак Саккунпа килӗшӳллӗн ҫӗр лаптӑкне харпӑрлӑха тӳлевсӗр илме право пур ҫын пек учета тӑратма хирӗҫ пулни ҫинчен калакан йышӑнӑва ҫакӑн чухне тӑваҫҫӗ:
ятарлӑ ҫар операцийӗн участникӗ, ятарлӑ ҫар операцине хутшӑнса пуҫне хунӑ (вилнӗ) ҫыннӑн ҫемйин членӗ (членӗсем) ҫак Саккунӑн 3 статйин 1-мӗш, 2-мӗш, 5-мӗш пайӗсемпе палӑртнӑ требованисене тивӗҫтермеҫҫӗ пулсан;
ҫак статьян 2-мӗш пайӗн тӑваттӑмӗш–ҫиччӗмӗш абзацӗсенче кӑтартнӑ документсене тӑратман пулсан; 
заявленире тата (е) тӑратнӑ документсенче суя тата (е) тулли мар сведенисем пулсан. 
7. Ҫӗр лаптӑкне ҫак Саккунпа килӗшӳллӗн харпӑрлӑха тӳлевсӗр илме право пур граждансене вырӑнти хӑй тытӑмлӑх органӗ Чӑваш Республикин "Чӑваш Республикин территорийӗнче уйрӑм категорири граждансене ҫӗр лаптӑкӗсене харпӑрлӑха тӳлевсӗр уйӑрса парасси ҫинчен" саккунӗпе килӗшӳллӗн ҫӗр лаптӑкне харпӑрлӑха тӳлевсӗр илме право пур граждансен реестрӗнче (малалла – Реестр) учета илет. Вырӑнти хӑй тытӑмлӑх органӗ Реестра ҫӗр лаптӑкӗсемпе усӑ курма ирӗк панин тӗсӗсем тӑрӑх тата (е) Чӑваш Республикин муниципаллӑ пӗрлӗхӗнче гражданин пурӑнакан (пулакан) вырӑн, тата (е) гражданин заявленире кӑтартнӑ хӑй илме шутлакан ҫӗр лаптӑкӗн вырӑнӗ тӑрӑх, заявлени килнине хронологи йӗркипе (заявление илнӗ куна тата унӑн кӗрекен регистраци номерне) палӑртса пырса уйрӑммӑн тытса пыма пултарать.
Реестрсене вырӑнти хӑй тытӑмлӑх органӗсем йӗркелеҫҫӗ. Реестрта ҫаксене кӑтартмалла:
гражданина ҫак Саккунпа килӗшӳллӗн ҫӗр лаптӑкне харпӑрлӑха тӳлевсӗр илме право пур ҫын пек учета тӑратнин йӗрке номерне; 
гражданина ҫак Саккунпа килӗшӳллӗн ҫӗр лаптӑкне харпӑрлӑха тӳлевсӗр илме право пур ҫын пек учета тӑратасси ҫинчен калакан заявление илнӗ куна тата унӑн кӗрекен регистраци номерне; 
гражданинӑн хушаматне, ятне, ашшӗ ятне (юлашкине – пур пулсан), ҫак Саккунӑн 3 статйин 1-мӗш пайӗн виҫҫӗмӗш абзацӗнче кӑтартнӑ тӗслӗхсенче вара ҫемьен кашни членӗн хушаматне, ятне, ашшӗ ятне (юлашкине – пур пулсан);
гражданин пурӑнакан (пулакан) вырӑн адресне, ҫак Саккунӑн 3 статйин 1-мӗш пайӗн виҫҫӗмӗш абзацӗнче кӑтартнӑ тӗслӗхсенче вара ҫемьен кашни членӗ пурӑнакан (пулакан) вырӑн адресне; 
гражданинӑн ятне-шывне палӑртакан документ реквизичӗсене, ҫак Саккунӑн 3 статйин 1-мӗш пайӗн виҫҫӗмӗш абзацӗнче кӑтартнӑ тӗслӗхсенче вара ҫемьен кашни членӗн ятне-шывне палӑртакан документ реквизичӗсене;
ҫӗр лаптӑкӗпе усӑ курма палӑртнӑ тӗллеве;
гражданина (граждансене) ҫак Саккунпа килӗшӳллӗн харпӑрлӑха тӳлевсӗр панӑ ҫӗр лаптӑкӗн кадастр номерне тата лаптӑкӑшне. 
Вырӑнти хӑй тытӑмлӑх органӗ гражданина ҫӗр лаптӑкне харпӑрлӑха тӳлевсӗр илме право пур ҫын пек учета тӑратасси ҫинчен йышӑну тунӑ хыҫҫӑн ҫавӑн пек гражданина виҫӗ ӗҫ кунӗ хушшинче Реестра кӗртет тата учета тӑратнин йӗрке номерне кӑтартса ӑна Реестра кӗртни ҫинчен пӗлтернине ярса парать.
6 статья.	Граждансене ҫак Саккунпа килӗшӳллӗн ҫӗр лаптӑкӗсене харпӑрлӑха тӳлевсӗр илме право пур ҫынсем пек тӑратнӑ учетран кӑлармалли йӗрке
Ҫӗр лаптӑкне ҫак Саккунпа килӗшӳллӗн харпӑрлӑха тӳлевсӗр илме право пур гражданина учета тӑратнӑ (гражданина Реестра кӗртнӗ) хыҫҫӑн тата гражданин хӑйне уйӑрса панӑ ҫӗр лаптӑкне харпӑрлӑхра тытас правӑна регистрациленӗ кунччен ҫак Саккунӑн 5 статйин 6-мӗш пайӗн иккӗмӗш–тӑваттӑмӗш абзацӗсенче кӑтартнӑ сӑлтавсенчен пӗрне тупса палӑртнӑ чухне вырӑнти хӑй тытӑмлӑх органӗ ҫавнашкал сӑлтава тупса палӑртнӑ кунран пуҫласа ҫичӗ ӗҫ кунӗ хушшинче гражданина ҫавӑн пек учетран кӑларасси ҫинчен йышӑну тӑвать тата ӑна Реестртан кӑларать, асӑннӑ йышӑнӑва тунӑ кунран пуҫласа виҫӗ ӗҫ кунӗ хушшинче гражданина ҫырса пӗлтернине ярса парать. 

7 статья.	Граждансене ҫак Саккунпа килӗшӳллӗн ҫӗр лаптӑкӗсене харпӑрлӑха тӳлевсӗр уйӑрса памалли йӗрке
1. Чӑваш Республикин патшалӑх харпӑрлӑхӗнче шутланакан, граждансене ҫак Саккунпа килӗшӳллӗн харпӑрлӑха тӳлевсӗр уйӑрса пама палӑртса хунӑ ҫӗр лаптӑкӗсене йӗркелеме полномочи илнӗ Чӑваш Республикин ӗҫ тӑвакан органне (малалла – полномочиллӗ орган) Чӑваш Республикин Министрсен Кабинечӗ палӑртать.
Полномочиллӗ орган Чӑваш Республикин патшалӑх харпӑрлӑхӗнче шутланакан, граждансене харпӑр хӑй вӑйӗпе ҫурт лартма, харпӑр хушма хуҫалӑх тытма ҫак Саккунпа килӗшӳллӗн харпӑрлӑха тӳлевсӗр уйӑрса пама палӑртса хунӑ ҫӗр лаптӑкӗсене йӗркелес ӗҫе Чӑваш Республикин Министрсен Кабинечӗ палӑртнӑ йӗркепе тата сроксенче тӑвать. 
Чӑваш Республикин патшалӑх харпӑрлӑхӗнче шутланакан, граждансене ҫак Саккунпа килӗшӳллӗн харпӑрлӑха тӳлевсӗр уйӑрса пама палӑртса хунӑ ҫӗр лаптӑкӗсем ҫинчен калакан сведенисене полномочиллӗ органӑн "Интернет" информаципе телекоммуникаци сетӗнчи Чӑваш Республикин Власть органӗсен порталӗнчи официаллӑ сайтӗнче вырнаҫтараҫҫӗ.
2. Вырӑнти хӑй тытӑмлӑх органӗсем полномочиллӗ органа Чӑваш Республикин патшалӑх харпӑрлӑхӗнче шутланакан, граждансене ҫак Саккунпа килӗшӳллӗн харпӑрлӑха тӳлевсӗр уйӑрса пама палӑртса хунӑ ҫӗр лаптӑкне Чӑваш Республикин муниципаллӑ пӗрлӗхне тӳлевсӗр парасси ҫинчен сӗнӳсем тӑратма пултараҫҫӗ. 
Чӑваш Республикин патшалӑх харпӑрлӑхӗнче шутланакан, граждансене ҫак Саккунпа килӗшӳллӗн харпӑрлӑха тӳлевсӗр уйӑрса парас тӗллевпе йӗркеленӗ ҫӗр лаптӑкӗсене вырӑнти хӑй тытӑмлӑх органӗсене параҫҫӗ.
3. Полномочиллӗ орган Чӑваш Республикин патшалӑх харпӑрлӑхӗнче шутланакан, граждансене ҫак Саккунпа килӗшӳллӗн харпӑрлӑха тӳлевсӗр уйӑрса пама палӑртса хунӑ ҫӗр лаптӑкӗ пур пулсан, вырӑнти хӑй тытӑмлӑх органӗ ыйтупа тухнӑ кунран пуҫласа вунӑ кун хушшинче ҫӗр лаптӑкне каярах граждансене харпӑрлӑха тӳлевсӗр парас тӗллевпе Чӑваш Республикин Министрсен Кабинечӗн ҫӗр лаптӑкне муниципалитет харпӑрлӑхне тӳлевсӗр парасси ҫинчен калакан йышӑнӑвӗн проектне туса хатӗрлет.
4. Вырӑнти хӑй тытӑмлӑх органӗсем муниципалитет харпӑрлӑхӗнче шутланакан ҫӗр лаптӑкӗсен тата патшалӑх харпӑрлӑхне уйӑрман ҫӗр лаптӑкӗсен (малалла – муниципаллӑ ҫӗр лаптӑкӗсем) переченӗсене, ҫав ҫӗр лаптӑкӗсене граждансене харпӑр хӑй вӑйӗпе ҫурт лартма, харпӑр хушма хуҫалӑх тытма ҫак Саккунпа килӗшӳллӗн харпӑрлӑха тӳлевсӗр уйӑрса пама палӑртса хунӑ, чи малтан йӗркелеҫҫӗ тата ҫирӗплетеҫҫӗ. 
5. Граждансене ҫак Саккунпа килӗшӳллӗн харпӑрлӑха тӳлевсӗр уйӑрса пама палӑртса хунӑ муниципаллӑ ҫӗр лаптӑкӗсен переченӗсенче ҫӗр лаптӑкӗсен характеристикине, вӗсем вырнаҫнӑ вырӑна та кӗртсе, адресне, кадастр номерне, лаптӑкне тата ҫӗр лаптӑкӗпе усӑ курма ирӗк панин тӗсне кӑтартаҫҫӗ. 
Граждансене ҫак Саккунпа килӗшӳллӗн харпӑрлӑха тӳлевсӗр уйӑрса пама палӑртса хунӑ муниципаллӑ ҫӗр лаптӑкӗсен переченӗсене туса хумалли йӗркене тата сроксене вырӑнти хӑй тытӑмлӑх органӗсем палӑртаҫҫӗ.
Граждансене ҫак Саккунпа килӗшӳллӗн харпӑрлӑха тӳлевсӗр уйӑрса пама палӑртса хунӑ муниципаллӑ ҫӗр лаптӑкӗсен переченӗсене, ҫавӑн пекех унта кӗртекен улшӑнусене вырӑнти хӑй тытӑмлӑх органӗсен "Интернет" информаципе телекоммуникаци сетӗнчи официаллӑ сайчӗсенче вырнаҫтараҫҫӗ.
6. Чӑваш Республикин пӗр муниципаллӑ пӗрлӗхӗн муниципалитет харпӑрлӑхӗнче шутланакан ҫӗр лаптӑкӗсене Раҫҫей Федерацийӗн саккунӗсемпе тата ҫак Саккунпа килӗшӳллӗн граждансене харпӑрлӑха тӳлевсӗр уйӑрса парас тӗллевпе Чӑваш Республикин урӑх муниципаллӑ пӗрлӗхӗн муниципалитет харпӑрлӑхне тӳлевсӗрех пама пултараҫҫӗ. 
Вырӑнти хӑй тытӑмлӑх органӗн Чӑваш Республикин муниципаллӑ пӗрлӗхӗн чиккисенче ҫӗр лаптӑкӗсем ҫителӗксӗр пулсан, вӑл Чӑваш Республикин урӑх муниципаллӑ пӗрлӗхӗн вырӑнти хӑй тытӑмлӑх органне Чӑваш Республикин пӗр муниципаллӑ пӗрлӗхӗн муниципалитет харпӑрлӑхӗнче шутланакан ҫӗр лаптӑкӗсене ҫак Саккунпа килӗшӳллӗн граждансене харпӑрлӑха тӳлевсӗр уйӑрса парас тӗллевпе урӑх муниципаллӑ пӗрлӗхӗн муниципалитет харпӑрлӑхне тӳлевсӗрех пама ыйтса сӗнӳсем тӑратма пултарать.  
7. Муниципалитет харпӑрлӑхӗнче шутланакан ҫӗр лаптӑкӗсене, федераци харпӑрлӑхӗнчен, Чӑваш Республикин патшалӑх харпӑрлӑхӗнчен, Чӑваш Республикин урӑх муниципаллӑ пӗрлӗхӗсен муниципалитет харпӑрлӑхӗнчен панӑ ҫӗр лаптӑкӗсене те кӗртсе, ҫак Саккунпа килӗшӳллӗн граждансене вырӑнти хӑй тытӑмлӑх органӗсем ҫӗр лаптӑкӗсемпе усӑ курма ирӗк панин тӗсӗсемпе килӗшӳллӗн харпӑрлӑха тӳлевсӗр уйӑрса параҫҫӗ. Ҫак ӗҫе вӗсем граждансене ҫак Саккунпа килӗшӳллӗн харпӑр хӑй вӑйӗпе ҫурт лартма, халӑх пурӑнакан вырӑн чиккисенче харпӑр хушма хуҫалӑх тытма (кил-ҫурт ҫумӗнчи ҫӗр лаптӑкӗ), халӑх пурӑнакан вырӑн чиккисен тулашӗнче харпӑр хушма хуҫалӑх тытма (уйри ҫӗр лаптӑкӗ) тӳлевсӗр уйӑрса пама палӑртса хунӑ ҫӗр лаптӑкӗсен переченӗ (малалла – ҫӗр лаптӑкӗсен переченӗ) йӗркеленсе пынӑ май, ҫав ҫӗр лаптӑкӗсене ҫӗр лаптӑкне Раҫҫей Федерацийӗн Ҫӗр кодексӗн 395 статйин 6-мӗш тата 7-мӗш ҫум пункчӗсемпе пӑхса хӑварнӑ сӑлтавсемпе харпӑрлӑха тӳлевсӗр илме право пур граждансен ытти категорийӗсенчен маларах уйӑрса памалли майпа пурнӑҫлаҫҫӗ. 
8. Вырӑнти хӑй тытӑмлӑх органӗ ҫӗр лаптӑкӗсен переченьне ҫирӗплетнӗ кунран пуҫласа виҫӗ ӗҫ кунӗ хушшинче ҫӗр лаптӑкӗсен переченӗнчи ҫӗр лаптӑкӗн черечӗпе килӗшӳллӗн гражданина пайӑр ҫӗр лаптӑкне харпӑрлӑха ҫӗр лаптӑкӗпе усӑ курма ирӗк панин тӗсӗпе килӗшӳллӗн тӳлевсӗр уйӑрса парасси ҫинчен ҫырса пӗлтернине, ҫав гражданина Реестрта учета тӑратнин йӗрке номерне кӑтартса, ярса парать.
9. Заявлени панӑ гражданин хӑйне пайӑр ҫӗр лаптӑкне харпӑрлӑха тӳлевсӗр уйӑрса парасси ҫинчен ҫырса пӗлтернине илнӗ кунран пуҫласа вӑтӑр кун хушшинче вырӑнти хӑй тытӑмлӑх органне ҫӗр лаптӑкне харпӑрлӑха тӳлевсӗр илме килӗшни е сӗннӗ ҫӗр лаптӑкне илме килӗшменни ҫинчен ҫырса пӗлтернине ярса парать. 
Енчен те гражданин сӗннӗ ҫӗр лаптӑкне илме килӗшменни ҫинчен пӗлтерсен е ҫырса пӗлтернине палӑртнӑ вӑхӑтра тӑратмасан, асӑннӑ ҫӗр лаптӑкне Реестра кӗртнӗ ытти граждансене черет йӗркипе сӗнеҫҫӗ. Ҫав хушӑрах сӗннӗ ҫӗр лаптӑкне илме килӗшмен е ӑна илме килӗшни ҫинчен пӗлтернине палӑртнӑ вӑхӑтра тӑратман гражданина Реестр вӗҫӗнче ҫӗнӗ йӗркепе учета тӑратса номер параҫҫӗ.
Вырӑнти хӑй тытӑмлӑх органӗ гражданина ҫӗнӗ йӗркепе учета тӑратни ҫинчен калакан ҫав номере уйӑрса паракан ҫӗр лаптӑкне илме килӗшменни ҫинчен пӗлтернине илнӗ кун е ҫак пайӑн пӗрремӗш абзацӗпе палӑртнӑ срок иртнӗ кун хыҫҫӑн пилӗк ӗҫ кунӗ хушшинче парать. Вырӑнти хӑй тытӑмлӑх органӗ йышӑну тунӑ хыҫҫӑн виҫӗ ӗҫ кунӗ хушшинче гражданина ҫӗнӗ йӗркепе учета тӑратни ҫинчен пӗлтерет. 
10. Вырӑнти хӑй тытӑмлӑх органӗ: 
ҫӗр лаптӑкне харпӑрлӑха тӳлевсӗр илме килӗшни ҫинчен ҫырса пӗлтернине регистраци тунӑ кунран пуҫласа вунӑ ӗҫ кунӗ хушшинче тивӗҫлӗ ҫӗр лаптӑкне гражданина харпӑрлӑха тӳлевсӗр уйӑрса парасси ҫинчен йышӑну тӑвать (малалла – йышӑну) тата илни-пани ҫинчен калакан акт проектне хатӗрлет; 
тивӗҫлӗ ҫӗр лаптӑкне гражданина харпӑрлӑха тӳлевсӗр уйӑрса парасси ҫинчен калакан йышӑнӑва тунӑ кунран пуҫласа виҫӗ ӗҫ кунӗ хушшинче ҫав гражданина ҫӗр лаптӑкӗ ҫинчен калакан йышӑнӑва, Куҫман пурлӑхӑн пӗрлехи патшалӑх реестрӗнчен ҫырса илнипе пӗрле, алӑ пустарса парать тата илни-пани ҫинчен калакан акта алӑ пусма парать; 
енсем илни-пани ҫинчен калакан акта алӑ пуснӑ кунран пуҫласа виҫӗ ӗҫ кунӗ хушшинче тивӗҫлӗ сведенисене Реестра кӗртет.
11. Ятарлӑ ҫар операцийӗн участникӗн ҫак Саккунӑн 3 статйин 2-мӗш пайӗнче кӑтартнӑ, ҫак Саккунпа пӑхса хӑварнӑ сӑлтавсемпе ҫӗр лаптӑкӗн хуҫисем пулса тӑнӑ ҫул ҫитмен ачисен ҫитӗнсе ҫитнӗ хыҫҫӑн ҫӗр лаптӑкне пӗр хутчен тӳлевсӗр илмелли прави сыхланса юлать.

8 статья.	Ҫак Саккуна пурнӑҫлассипе ҫыхӑннӑ тӑкаксене укҫа-тенкӗпе тивӗҫтересси 
Чӑваш Республикин патшалӑх харпӑрлӑхӗнчи ҫӗр лаптӑкӗсене йӗркелессипе ҫыхӑннӑ тӑкаксене укҫа-тенкӗпе тивӗҫтерессине Чӑваш Республикин республика бюджетӗнче пӑхса хӑварнӑ укҫа-тенкӗ шучӗпе пурнӑҫлаҫҫӗ.
Муниципалитет харпӑрлӑхӗнчи ҫӗр лаптӑкӗсене, ҫавӑн пекех патшалӑх харпӑрлӑхне уйӑрман ҫӗр лаптӑкӗсене йӗркелессипе ҫыхӑннӑ тӑкаксене укҫа-тенкӗпе тивӗҫтерессине Раҫҫей Федерацийӗн саккунӗсемпе килӗшӳллӗн пурнӑҫлаҫҫӗ.

9 статья. Ҫак Саккун вӑя кӗресси 
Ҫак Саккун ӑна официаллӑ йӗркепе пичетлесе кӑларнӑ кунран пуҫласа вӑя кӗрет.

	Чӑваш Республикин
Пуҫлӑхӗ
	
О. Николаев

